
Hazırda Azərbaycan Prezidenti İlham 
Əliyev bu kursu uğurla davam etdirir. 
Nüfuzlu siyasi şərhçilər də etiraf edirlər 
ki, qısa müddət ərzində Azərbaycan 
diplomatiyasının beynəlxalq səviyyədə 
əldə etdiyi uğurların əsas səbəbləri, 
məhz xarici siyasətdə varisliyin təmin 
edilməsi və Heydər Əliyev kursunun 
müasir reallıqlara uyğun tətbiq 
olunmasıdır. Məhz Prezident İlham 
Əliyevin mükəmməl diplomatik bilikləri 
sayəsində Azərbaycan ölkə ərazisinin 
bütövlüyünün bərpasını təmin etdi və 
Cənubi Qafqaz regionunda çoxdandır 
gözlənilən sülhün və təhlükəsizliyin 
bərqərar olunmasına şərait yaratdı.

Tarix boyu Azərbaycan çox şərəfli 
anlar yaşamış, xalqımızın qüruruna 
səbəb olan hadisələr baş vermişdir. 
Ancaq bu gün Ali Baş Komandan İlham 
Əliyevin rəhbərliyi altında Azərbaycan 
Ordusunun qazandığı qələbələr, 
torpaqlarımızın işğaldan azad edilməsi 
dövlətçilik tarixində xüsusi əhəmiyyət 
kəsb edir. Hər bir Azərbaycan vətəndaşı 
bu tarixi, şərəfli məqamların şahidi 
olmaqdan, qürurverici tarixi günlər 

yaşamaqdan xoşbəxt olduğunu dilə 
gətirir. Bu 30 ildə Azərbaycan xalqı 
yorulmadan, dövlətini möhkəmləndirərək 
bu möhtəşəm xəbəri səbirsizliklə 
gözləyirdi. Fərəhləndirici haldır ki, heç 
bir beynəlxalq ədalətsizlik, heç bir 
əziyyət xalqımızın qələbəyə inamını 
sarsıtmadı, Azərbaycan xalqının, 
dövlətinin, onun liderinin iradəsinə təsir 
etmədi. Hər ötən gün xalqımız Prezident 
İlham Əliyevin ətrafında getdikcə daha  
sıx birləşdi, birliyimiz hər gün daha 
da gücləndi. Məhz xalq-dövlət-ordu 
birliyi sayəsində Azərbaycanın işğal 
altında olan torpaqları azad olundu. 
Ancaq bütün qələbələrin əsasında, 
əlbəttə ki, Prezident İlham Əliyevin 
mükəmməl diplomatik bacarıqları, 
dövlət maraqlarının təmin olunmasına 
istiqamətlənmiş xarici siyasət kursu 
dayanırdı. 

Aydındır ki, Avrasiya məkanı bir çox 
aktorun maraq dairəsindədir. Ancaq 
dünyanın ən böyük materiki bizim də 
maraqlarımızın zonasıdır. Azərbaycan 
bu strateji bölgədə yerləşir və buna 
görə də milli maraqlarımıza əsaslanan, 

xarici aktorlardan prioritetlərimizə 
hörmətlə yanaşmağı tələb edən 
və ən həssas mövzularda ustalıqla 
dialoq aparmağa imkan yaradan 
xarici siyasətin yürüdülməsi strateji 
əhəmiyyət kəsb edir. Bu mənada 
Prezident İlham Əliyevin həmişə 
diplomatik məharət nümayiş etdirdiyini 
vurğulamaq lazımdır. Təsadüfi deyil 
ki, ölkə başçısının səsləndirdiyi bütün 
şərhləri, istəkləri və şərtləri hər zaman 
aktuallıq kəsb edir və Azərbaycanın 
bütün sahələrdə uğur qazanmasına 
imkan yaradır. Bu gün hamı etiraf edir 
ki, Prezident İlham Əliyevin rəhbərliyi 
altında həyata keçirilən xarici siyasət 
sayəsində Azərbaycanın beynəlxalq 
nüfuzu və dünyanın aparıcı ölkələri ilə 
tərəfdaşlığı öz bəhrəsini verir. Məhz 
belə fəal və düşünülmüş siyasətin 
nəticəsidir ki, Azərbaycanın bir çox 
beynəlxalq platformalarda etibarlı 
tərəfdaşları var. Bu faktı istər yerli, 
istərsə də əcnəbi mütəxəssislər də 
təsdiqləyirlər. Azərbaycanın diplomatik 
qələbəsini təsdiqləyən faktlardan biri 
də bu oldu ki, II Qarabağ müharibəsinin 

fəal mərhələsində bəzi dövlətlər BMT 
çərçivəsində Ermənistanın maraqlarını 
təmin edəcək hüquqi zəmin yaratmağa 
can atdılar. Ancaq Azərbaycanın uzun 
illər ərzində çevik diplomatik fəaliyyəti 
nəticəsində müxtəlif tərkibə malik 
əməkdaşlıq formatlarının yaratması 
sayəsində çox sayda ölkələrin ədalətli 
mövqe sərgiləmələri Ermənistanın 
maraqlarına xidmət edən səsvermənin 
BMT divarları arasında qalmasına gətirib 
çıxardı. 

Xatırladaq ki, iyirmi beş illik 
fasilədən sonra BMT Təhlükəsizlik 
Şurasında Ermənistan--Azərbaycan 
münaqişəsinə dair 29 sentyabr və 
19 oktyabr tarixlərində müzakirələr 
keçirilmişdi. Oktyabrın 19-da BMT TŞ-də 
Ermənistan--Azərbaycan münaqişəsi 
ilə əlaqədar keçirilmiş müzakirələrdən 
sonra Təhlükəsizlik Şurasının sədri 
adından bəyanat layihəsi hazırlanmışdı. 
Bəyanat layihəsində BMT TŞ-nin 
məlum qətnamələrinə istinad öz 
əksini tapmamışdı. Sözügedən layihə 
əsasən Rusiya və Fransa tərəfindən 
hazırlanmışdı. BMT TŞ-nin qeyri-daimi 

üzvləri olan və Qoşulmama Hərəkatının 
(QH) üzvü olan İndoneziya, Niger, Tunis, 
Vyetnam, Cənubi Afrika, Sent Vinsent və 
Qrenadin və Dominikan Respublikası iki 
dəfə sükut prosedurunu pozaraq, BMT 
TŞ-nin qətnamələrinə istinadın bəyanata 
daxil edilməsinə vacib saymışdılar. 
Bununla həmin dövlətlər BMT 
Nizamnaməsinə, beynəlxalq hüququn 
norma və prinsiplərinə, BMT TŞ-nin 
qətnamələrinə, Bandunq prinsiplərinə, 
QH-nin sənədlərinə sadiqliyini növbəti 
dəfə nümayiş etdirmişdilər. Qoşulmama 
Hərəkatı üzv dövlətlərinin israrlı və 
prinsipial mövqeyindən sonra haqqında 
bəhs olunan bəyanat layihəsi rəsmən 
geri götürülmüşdü. Prezident İlham 
Əliyev İndoneziya, Niger, Tunis, 
Vyetnam, Cənubi Afrika, Sent Vinsent və 
Qrenadin və Dominikan Respublikasına 
həmrəylik göstərərək ədalətli və 
prinsipial mövqelərinə görə təşəkkürünü 
ifadə etmişdi. Adı sadalanan ölkələrin 
kritik anda Azərbaycanın mövqeyini 
qətiyyətlə müdafiə etmələri, əlbəttə ki, 
Azərbaycanın böyük diplomatik qələbəsi 
kimi qiymətləndirildi. Bu, həm də 
Azərbaycanın Qoşulmama Hərəkatı kimi 
qlobal təşkilatlar çərçivəsində uğurlu 
fəaliyyətinin məntiqi nəticəsi idi. 

Beləliklə, demək olar ki, 
Azərbaycanın çoxvektorlu siyasəti bu 
çətin dövrdə özünü çox gözəl göstərdi 
və bizim ölkəmiz üçün bu cür vacib 
mərhələdə kimlərə güvənəcəyimizi 
nümayiş etdirdi. Siyasi şərhçilər hesab 
edirlər ki, bütün parametrlərinə görə,  
möhtəşəm olan bu diplomatik qələbədə 
Azərbaycanın müasir siyasətinin tam 
mənası əks olunmuşdur. Bu, həm də 
son illər ölkəmizin siyasi imicinin və 
kapitalının möhkəmləndirilməsinin, 
həm də güclü strateji beynəlxalq 
tranzit layihələrinin olmasının real 
nəticələridir. Mütəxəssislərin sözlərinə 
görə, Azərbaycanın çoxvektorlu və 
çoxmədəniyyətli siyasəti ölkəmizin 
həm bu gününün, həm də gələcəyinin 
formuludur. Bu mənada cəbhə xəttindəki 
qələbəni yalnız hərbi deyil, həm də 
Azərbaycan diplomatiyasının qələbəsi 
kimi qiymətləndirən mütəxəssislər 
əminliklə vurğulayırlar ki, bütün 
bu uğurların arxasında Prezident 
İlham Əliyevin siyasi uzaqgörənliyi, 
diplomat kimi istedadı və məharətli 
idarəçilik bacarığı dayanır. Xüsusilə 
qeyd etmək lazımdır ki, Prezident 
İlham Əliyevin iştirak etdiyi çoxsaylı 
beynəlxalq tədbirlərdə çıxışlarının 
əsas leytmotivi məhz Dağlıq Qarabağ 
münaqişəsi və bu münaqişə ilə bağlı 
mövcud vəziyyət olurdu. Azərbaycan 
Prezidenti münaqişənin yaranma tarixi 
və dalana dirənmiş danışıqlar, həmçinin 
Ermənistanın təxribatçı əməlləri üzündən 
atəşkəs rejiminə zidd olaraq davam 
edən hərbi əməliyyatlar barədə ətraflı 
məlumat verirdi. Dərin biliyə və zəngin 
tarixi məlumatlara malik olan Prezident 
İlham Əliyevin nəzərə çatdırdığı bütün 
faktlar və mətləblər təkzibedilməz reallığı 
əks etdirirdi.

Xüsusilə qeyd etmək lazımdır ki, II 
Qarabağ müharibəsi zamanı Prezident 
İlham Əliyev dünyanın nüfuzlu televiziya 

kanallarına və aparıcı qəzetlərinə 
Dağlıq Qarabağ münaqişəsinin tarixi və 
əks-hücum əməliyyatlarının səbəbləri 
haqqında geniş müsahibələr verməsi 
Azərbaycan həqiqətlərinin dünyaya 
yayılmasında böyük yol oynadı. 
Ölkə başçısı həmişə olduğu kimi, 
çoxmilyonlu auditoriyaya malik KİV-ə 
müsahibələrində də Dağlıq Qarabağ 
münaqişəsi ilə bağlı Azərbaycanın 
mövqeyinin dəyişməz olduğunu bildirdi 
və münaqişənin Azərbaycanın ərazi 
bütövlüyü çərçivəsində həll olunmasının 
zərurəriyyətini diqqətə çatdırdı. Prezident 
İlham Əliyevin qarşılıqlı milli maraqlar 
əsasında ABŞ, Avropa İttifaqı, GUAM 
və MDB ölkələri, Türkiyə, İran, İsrail və 
Pakistan ilə çoxvektorlu əməkdaşlığı 
özündə əks etdirən bir idarəetmə modeli 
formalaşdırdığını vurğulayan siyasi 
şərhçilər də həmçinin vurğulayırlar 
ki, ölkə başçısının  müsahibələrində 
səriştəliliyi, jurnalistin suallarına təmkinli 
və dəqiq cavabı Azərbaycanın dövlət və 
ictimai maraqlarının klassik müdafiəsinin 
növbəti təzahürü idi. Ölkə başçısının 
Qərb jurnalistlərinin yanlış və qərəzli 
təxəyyülünün məhsulu olan suallara 
düşünülmüş cavabları da "master-klass" 
nümunəsi kimi qiymətləndirildi. Bir çox 
siyasi analitiklər həmçinin Prezident 
İlham Əliyevin özlərini prokuror kimi 
aparmağa alışmış Qərb müxbirlərinə 
müsahibələrində Qərb auditoriyasına 
ölkəmiz və onun siyasəti haqqında 
dərs verdiyini də vurğulayırlar. Əlbəttə 
ki, bütün bu cavablar Prezident İlham 
Əliyevin yüksək intellektə, məlumatlılığa, 
natiqlik bacarığına, diplomatik məharətə 
malik dövlət başçısı olduğunu bir 
daha dünyaya nümayiş etdirdi. 
Ən əsası, dövlət başçımız həssas 
dövrdə istər Qərb mediasına verdiyi 
müsahibələrində, istərsə beynəlxalq 
səviyyəli tədbirlərdəki çıxışlarında 
özünün fərqli intellektual düşüncəsi, 
güclü məntiqi, aydın diplomatik 
mövqeyi ilə hamının sonsuz rəğbətini 
qazanmaqla yanaşı, Azərbaycanın 
haqlı mübarizəsində beynəlxalq hüquq 
normalarına uyğun davrandığını və 
bəşəri dəyərlərə hər zaman hörmətlə 
yanaşdığını diqqətə çatdırdı.

Bir sözlə, Prezident İlham Əliyev II 
Qarabağ müharibəsi başlanana qədər 
və sonra özünün diplomatik manevrləri, 
arqumentlərini əsaslandırmağa imkan 
verən tarixi-siyasi biliyi ilə dünyaya 
növbəti nümunə göstərdi. Siyasi 
analitiklər də bu fikirlə həmrəydirlər 
ki, Azərbaycan lideri beynəlxalq 
ictimaiyyətə diplomatik və hərbi 
məharətin mükəmməl sintez olunduğu 
bir strategiya təqdim etdi. Məhz 
bu strateya sayəsində diplomatik 
sahədə ciddi uğurlar əldə edildi, 
münaqişənin həlli ilə bağlı hüquqi baza 
formalaşdırıldı, tarixi həqiqətlər və real 
vəziyyət dünya ictimaiyyətinə çatdırıldı. 
Bu haqq mübarizəsində son nöqtəni isə 
Azərbaycan xalqının müzəffər Ali Baş 
Komandanı İlham Əliyevin rəhbərliyi ilə 
şanlı ordumuz qoydu. 

Səbuhi MƏMMƏDOV, 
“Xalq qəzeti”

Prezident İlham Əliyevin parlaq diplomatik və hərbi məharəti 
sayəsində Azərbaycan inamla xoşbəxt gələcəyə doğru irəliləyir!

 � Dövlətçilik tarixi müəyyən mənada diplomatiya 
tarixi ilə sıx bağlıdır. Məhz diplomatik fəaliyyət dövlətin 
suverenliyinin, ərazi bütövlüyünün və təhlükəsizliyinin təmin 
olunmasında, onun yerinin, rolunun, bütövlükdə imicinin 
və beynəlxalq miqyasda mövqeyinin formalaşmasında 
çox mühüm rol oynayır. Danılmaz faktdır ki, bu gün 
müstəqil Azərbaycan dövlətçiliyi ulu öndər Heydər Əliyevin 
mükəmməl fəaliyyəti sayəsində möhkəmlənmiş və inkişaf 
etmişdir. Təsadüfi deyil ki, ümummilli lider ərazi bütövlüyü 
pozulmuş, müharibə şəraitində yaşayan və müxtəlif 
istiqamətlərdən gələn təhdidlərlə üzləşən ölkə qarşısındakı 
çoxsaylı vəzifələrin həllini təmin etmişdi. 

6 dekabr 2020-ci il, bazar 3

İtaliya parlamentinin nümayəndələri Gəncədə 
Ermənistanın müharibə cinayətləri ilə tanış olublar

 � Dekabrın 5-də İtaliya 
parlamentinin Deputatlar 
Palatasının nümayəndə heyəti 
Gəncədə olub. 

AZƏRTAC-ın bölgə müxbiri xəbər 
verir ki, Deputatlar Palatasının sədr 
müavini Ettore Rosatonun başçılıq etdiyi 
nümayəndə heyətini Azərbaycan-İtaliya 
parlamentlərarası əlaqələr üzrə işçi 
qrupunun rəhbəri Azər Kərimli, digər 
deputatlar müşayiət ediblər. 

Qonaqlar oktyabrın 11-də və 17-də 
Gəncədə erməni terroru nəticəsində 
çoxsaylı insanın öldüyü, yaralandığı və 
böyük dağıntıların yarandığı əraziyə 
gəliblər.

Əvvəlcə nümayəndə heyəti həlak 
olan dinc sakinlərin xatirəsinə ehtiram 
əlaməti olaraq dağılmış yaşayış binası-
nın ətrafına gül dəstələri düzüblər.

Bildirilib ki, səfərin məqsədi 
parlamentariləri oktyabrın 11-də və 
17-də gecə saatlarında cəbhə zonasın-
dan kənarda yerləşən, Azərbaycanın 
ikinci böyük şəhəri Gəncənin ayrı-
ayrı məkanlarında Ermənistan silahlı 
qüvvələrinin raket hücumlarının səbəb 
olduğu cinayət izləri ilə tanış etməkdir. 

Ermənistanın hərbi cinayətləri ilə 
tanış olan qonaqlara məlumat ve-
rilib ki, işğalçı Ermənistanın silahlı 
qüvvələri beynəlxalq hüququn norma və 
prinsiplərini, 1949-cu il Cenevrə Kon-
vensiyalarını və onların Əlavə Protokol-

larını, habelə özlərinin israrlı xahişləri 
əsasında Moskvada keçirilmiş görüşün 
yekunu olaraq, razılaşdırılmış humani-
tar atəşkəs rejiminin tələblərini pozaraq 
Azərbaycanın dinc əhalisini qəsdən 
hədəfə almaqla yaşayış məntəqələrini 
ağır artilleriyadan atəşə tutub. 

Ermənistan ordusunun oktyabrın 11-
də Gəncədə törətdiyi müharibə cinayəti 
nəticəsində 5-i qadın olmaqla 10 nəfər 
həlak olub. Həmçinin 10-u qadın, 9-u 
azyaşlı olmaqla, 34 nəfər yaralanıb. Belə 
müharibə cinayətlərindən sonuncusu 
oktyabrın 17-də törədilib. Gəncənin 
mərkəzi hissəsinin raket atəşinə tutul-
ması nəticəsində 6-sı uşaq olmaqla 
16 nəfər həlak olub, 55-dən artıq şəxs 
yaralanıb, çoxsaylı mülki infrastruktur 
obyektlərinə, nəqliyyat vasitələrinə külli 
miqdarda ziyan dəyib. 

Qeyd olunub ki, əhalinin sıx yaşadığı 
ərazilərə “Toçka-U”, “Smerç”, “Skad” və 
digər raketlərlə gecə saatlarında hücu-
mun həyata keçirilməsi çoxlu sayda dinc 
insanın qətlə yetirilməsi məqsədi daşı-
yıb. Baxmayaraq ki, dinc vətəndaşların 
məqsədyönlü şəkildə hədəfə alınması 
insanlığa qarşı cinayətdir, Ermənistan 
beynəlxalq hüquqa məhəl qoymadan 
müharibə cinayətlərini davam etdi-
rib. Həmin günlərdə atəşkəs çağırışı 
edənlər, dünya dövlətləri isə bunu uzaq-
dan seyr etməklə kifayətlənib. 

İtaliya Senatının üzvü, İtaliya-
Azərbaycan Dostluq Assosiasiyası 
rəhbərinin müavini Maria Rizotti bildirib 

ki, İtaliyanın müxtəlif siyasi qüvvələrini 
təmsil edən parlament nümayəndələrinin 
Gəncə şəhərinə səfərinin başlıca 
məqsədi 30 il sürən müharibənin ağrılı 
nəticələrini görmək və günahsız insan-
ların həlak olduğu bu məkanı ziyarət 
etməkdir. “Əlbəttə, bu gördüklərimiz 
müharibənin çox ağrılı nəticəsidir. 
Burada günahsız insanlar və uşaqlar 
həlak olub. Lakin biz çox məmnunuq ki, 
Azərbaycanın artıq beynəlxalq hüquq 
tərəfindən tanınan sərhədləri bərpa 
olunub. İndi isə bu məsələnin daha bir 
çətin mərhələsi başlayır. Belə ki, insan-

ları vaxtilə yaşadıqları yerlərə qaytarmaq 
üçün bütün bu ərazilərdə bərpa işlərinə 
başlanılır. “Azərbaycan–İtaliya dostluq 
əlaqələrinə əsaslanaraq deyə bilərəm 
ki, müharibə nəticəsində ölkənin ziyan 
çəkmiş ərazilərinin dirçəldilməsində biz 
də öz dəstəyimizi göstərəcəyik”, - deyə o 
qeyd edib. 

Nümayəndə heyəti erməni faşizmi-
nin izləri ilə tanış olub, düşmənin raket 
hücumu nəticəsində doğmalarını, ailə 
üzvlərini və yaxın qohumlarını itirənlərin 
faciələrini dinləyiblər.


